
Annotatsiya:Ushbu maqolada yantoq o’simligining tabiatda tarqalishi, eng ko’p tarqalgan
hududlar xalq tabobatida foydalanishi va uning boshqa yana foydalari va eng asosiysi kimyo
fanidagi o’rni haqida ma’lumotlar ko’rsatib o’tilgan.
Kalit so‘zlar:yantoq, ildizpoyasi, yantoqning guli, mo'tadil va tropik mintaqalarida,
qurg'oqchil va quruq, Alhagi pseudalhagi, Alhagi maurorum, Alhagi canescens, Alhagi,
kirghisorum, Alhagi sparsifolia, Alhagi graecorum va Alhagi persarum.

Yantoq (Alhagi maurorum)- dukkaklilar oilasiga mansub bo'lgan o'simlik bo'lib, asosan suv
taqchil hududlarda kech tarqalgan yovvoyi o'simlik hisoblanadi.
Yantoq Iroqda topilgan Alhagi (Fabaceae) turkumining bir turi bo'lib, mahalliy aholi uni

Aqual nomi bilan atashganlar. Bu o'simlik eng chuqur ildiz tizimiga ega bo'lib uning uzunligi
15 m gacha yetishi mumkin. Uning balandligi 1 mni tashkil qiladi [1].
O'simlik Evroosiyo va Yaqin Sharqning mo'tadil va tropik mintaqalarida, Shimoliy

Hindiston, Afg'oniston, Armaniston, Ozarbayjon, Shimoliy-G'arbiy Xitoy, Kipr, Eron, Iroq,
Isroil, Iordaniya, Qozog'iston, Quvayt, Livan, Mo'g'uliston, Pokiston, Suriya, Tojikiston,
Turkiya, Turkmaniston, O'zbekiston va Rossiya. Xitoyda zavod asosan Xin Jiang Uyg'ur
avtonom viloyatida tarqalgan. Hindistonda u asosan Gujarat, Panjob, Uttar-Pradesh va
Rajastanning qurg'oqchil va quruq hududlarida uchraydi [2].
Osiyo mintaqasida asosan O'zbekiston, Turkmaniston, Afg'oniston va Janubiy

Qozog'istonda, Qizilqum, Qoraqum, Sirdaryo va Amudaryolar yaqinida, Tyan-shan va
janubiy Pomir-Oloy tog' tizmalari bag'rlarida kech uchraydi [3].
O'zbekiston hududida (Farg'ona, Sirdaryo, Jizzax, Buxoro, Qashqadaryo va boshqa

hududlarda) qumli cho'llarda, tog' etaklarida chala cho'llar, to'qaylar, daryolar, kanallar va
sug'orish ariqlari bo'yida, ekinzorlarda, lalmi va sho'r yerlarda o'sadi [4].

Dunyo o'simlik dunyosida asosan yantoqning 7 ta turi mavjud: Alhagi pseudalhagi, Alhagi
maurorum, Alhagi canescens, Alhagi, kirghisorum, Alhagi sparsifolia, Alhagi graecorum va
Alhagi persarum. O'zbekiston hududida asosan Alhagi maurorum o'sadi.

Bu o'simlik azaldan asosan chorvachilik uchun foydalanib kelingan. Bugungi kunda esa
bu o'simlik tarkibi o'rganilganda shuni ko'rsatdiki bu o'simlik tarkibida alkaloidlar,
terpeenoidlar, uglevodlar, to'yinmagan sterollar, triterpenlar, taninlar, uglevodlar, flavonoidlar,
uglevodorodlar, lipidlar va fenolik birikmalar sinfiga kiruvchi 300 tadan ortiq birikmalar
aniqlangan.

Yantoq (Alhagi) o'simligi tarkibidagi moddalar
№ Organik modda

guruhlari
Guruhga kiruvchi modda nomlari

1 Fenolik birikmalar fenol karboksilik kislotalar, flavonoidlar,
proantotsianidinlar, ksantonlar, kumarinlar,
gidrolizlanadigan taninlar, y-pironlar, difenil efirlar va
naftoxinonlar.

2 Alkaloidlar ariletilamin, pirol hosilalari, izokinolin alkaloidlari

3 Terpenoidlar mono-, di-, triterpenoidlar, politerpenoidlar.

4 Yog' kislotalari va
ularning aldegidlari

Kaproik (geksanoik) kislota, Palmitik kislota,
Triakontanoik kislotaning metil efiri, Tetradekanoik kislota,
n-Heksadekanoik kislota, Oktadekanoik kislota.

5 Uglevodlar Saxaroza, Rafinoza, Melesitoza, Trisaxarid, 1-O-B-D-
6 Metilglyukozid, D-Pinitol, a-D-Asetil-glyukopiranoza.

Shu bilan birga uning tarkibida organic moddalar bilan bir qatorda makro va mikro
elementlar mavjud bo'lib bular ham juda muhim funksiyalarni bajarishda ishtirok etadi [6].
Bu kimyoviy elementlar o'simlik organizmi fiziologiyasidagi roliga ko'ra 3 guruhga bo'linadi
[7]:
-1-guruh-biogen elementlar: K, Ca, Co, Fe, Na, Zn;
-2-guruh-o'simlik organizmiga antitoksik ta'sir ko'rsatadigan elementlar: Ag, Ba, Br, Cr,Sr;
-3-guruh- Zaharli elementlar: As, Sb, Th, U.

Bu elementlarning tarkibidagi elementlarning massa ulushi quyidagi jadvalda aks
ettirilgan.

Yantoq tarkibidagi makro- va mikroelementlar miqdori
Element nomi Tarkibi, %
1-guruh elementlari
K 11,53
Ca 10,91
Co 1,3 *10-4
Fe 0,16
Na 0,54
Zn 155,78 *10-4
2-guruh elementlari
Ag 0,01 *10
Ba 133 *10-4
Br 188 *10-4
Cr 5,13 *10-4
Sr 273,4 *10-4
3-guruh elementlari
As 1 *10-4
Sb 0,09 *10-4
Th 0,35 *10-4
U 0,34 *10-4

Yuqoridagi jadvalda ko'rinib turibdiki o'simlik Ca ga boy (quruq moddalar
massasining 10,91 %), uning etishmasligi o'pka tuberkulyozida qayd etiladi, uning ionlari
ko'plab fermentlarning ta'sirini faollashtiradi, qon ivishini meyorida saqlashga yordam beradi
va hujayra membranalarining o'tkazuvchanligini tartibga soladi. Fe ning tarkibi 0,161% ni
tashkil qiladi, bu gematopoez jarayonlariga ijobiy ta'sir ko'rsatishi mumkin. Mikroelementlar
Zn (155,78 %) 4 % metallofermentlar tarkibiga kiradi, Co vitamin B-12 tarkibiga kiradi [8,9].
Yantoq tarkibida bo'lgan elementlarning tarkibi organizmga toksik ta'sir unchalik katta emas.
Bu ma'lumot yantoq o'simligi ekologik tozaligini ko'rsatishi mumkin.

FOYDALANILGAN ADABIYOTLAR RO’YXATI:

